  
Република Северна Македонија                                                                                         
  МИНИСТЕРСТВО ЗА ТРУД И                                                                                  
     СОЦИЈАЛНА ПОЛИТИКА                                                                                           
            ИП1  број 16-76
          06.03.2020 година                                                                                        
                    С  к  о  п  ј  e
                    Инспекторите од Секторот за инспекциски надзор во областа на социјалната заштита и заштита на деца при Министерството за труд и социјална политика врз основа на член 338 од Законот за социјалната заштита („Службен весник на Република Северна Македонија,, број 104/2019,  146/2019 и 275/2019),(во натамошниот текст:Законот),а за отстранување на недостатоците и неправилностите утврдени со Записник ИП1 број 16-76 од 06.03.2020 година за извршен редовен инспекциски надзор во ЈУ Меѓуопштински центар за социјална работа на град Скопје (во натамошниот текст: Центарот), застапуван од  Директорот Наташа Станојевиќ, донесоа
Р   Е   Ш   Е   Н   И   Е
                  Се наредува на  Директорот на ЈУ Меѓуопштински центар за социјална работа на град Скопје, Наташа Станојевиќ за отстранување на констатираните недостатоци и неправилности во примената на Законот за социјалната заштита, подзаконските, општите, поединечните и другите акти донесени врз нивна основа, да ги преземе следните мерки во роковите и од страна на одговорните лица:
 1. Центарот во предметите на корисниците на правото на надоместок заради попреченост по службена должност повремено, а најмалку еднаш годишно да го преиспитува постоењето на фактите и условите за стекнување и користење на правото, односно да врши непосреден увид во домакинството на корисникот и доколку утврди дека истите се променети да донесува ново решение,  согласно член 273 од  Законот за социјална заштита  (“Службен весник на РСМ“ број 104/2019, 146/2019 и 275/2019) .
 Рок: 30 дена од приемот на решението
 2. Центарот по службена должност да изврши преведување на корисниците кои оствариле право на парична помош од социјална заштита според прописите кои биле во сила до денот на влегувањето во сила на законот, со донесување на решение согласно со одредбите на овој закон во правото на надоместок заради попреченост, согласно член 359 од  Законот .
Рок: 30 дена од приемот на решението
                 3. Се задолжува директорот на Центарот, веднаш по истекот на рокот определен за извршување на инспекциските мерки, а најдоцна во рок од три дена писмено да ги извести инспекторите за социјална заштита од Секторот за инспекциски надзор во областа на социјалната заштита и заштита на деца, дали се извршени инспекциските мерки определени за отстранување на констатираните неправилности во работата на Центарот, согласно член 334 став 4 од Законот за социјалната заштита.
   
            Жалбата не го задржува извршувањето на решението согласно член 340 став 2 од  Законот.                                                                                                                                                                                                    
О б р а з л о ж е н и е
               Инспекторите од Секторот за инспекциски надзор во областа на социјалната заштита и заштита на деца при Министерството за  труд и социјална политика, извршија редовен инспекциски надзор во ЈУ Меѓуопштински центар за социјална работа  на град Скопје во Службата за права од парична помош на подрачје од Oпштина Карпош, Сарај и Ѓорче Петров на ден 05.03.2020 година  во предметитена корисниците на право на надоместок заради попреченост.
                    Инспекцискиот надзор е извршен над применувањето и спроведувањето на Законот за социјалната заштита, подзаконските, општите, поединечните и другите акти донесени врз нивна основа.
                     За извршениот инспекциски надзор и констатираната состојба, инспекторите составија Записник ИП1 број 16-76 од 06.03.2020 година.
                      Согласно член 338 од Законот се донесе решение како во диспозитивот.      
                      Решено во Секторот за инспекциски надзор во областа на социјалната заштита и заштита на деца при Министерството за  труд и социјална политика на ден 06.03.2020 година под ИП1 број  16-76.
                    Правна поука: против ова решение може да се изјави жалба до Државната комисија за одлучување во втор степен во областа на инспекцискиот надзор и прекршочната постапка во  рок од 15  дена од денот на приемот на решението.    
                     Жалбата се таксира со 250,00 (двеста и педесет) денари администартивни таксени марки и се поднесува во два примероци.  
                                                                                            Инспектори за сцијална заштита:
                                                                                                                                                                                                  Соња Стефановска
Садат Нуредини


